
INDIS Malta Limited (C-28965)
V.
Daniel Farrugia u Elton John Zammit

1. Dan huwa appell tal-konvenuti minn sentenza moghtija mill-Prim’Awla tal-
Qorti Civili fit-13 ta’ Mejju 2021 taht il-procedura sommarja specjali i
lagghet it-talba tal-attri¢i ghall-izgumbrament tal-konvenuti minn fabbrika li
[-attrici ghandha d-dirett dominju taghha, billi I-utli dominju huwa ta’ terzi,
ghax l-attri¢i tghid illi dak I-utli dominju ghandu jitgies li ntemm. Il-fatti

relevanti huma dawn:

2. B’kuntratt tat-22 ta’ Lulju 2004 fl-atti tan-Nutar Pierre Attard, I-attri¢i (dak

iz-zmien maghrufa bhala Malta Industrial Parks Limited) kienet tat

fabbrika fil-Qasam Industrijali ta’ Kordin b’enfitewsi ghal hamsa u sittin
(65) sena lis-socjeta Dolphin Industrial Services Limited [“is-socjeta”]. L-
attrici tghid illi l-enfitewsi kienet soggetta ghal certi kondizzjonijiet li n-
nuqqas ta’ harsien taghhom mill-utilista jaghti lilha bhala direttarja I-jedd i

tholl I-enfitewsi.

3. L-attri¢i tghid ukoll illi l-utilista nagset milli thares dawk il-kondizzjonijiet u

ghalhekk hija fethet kawza fl-ismijiet Malta Industrial Parks Limited v.

Dolphin Industrial Services Limited (C-28232) (rik. 1116/2019) b’talba biex

il-gorti, wara li tghid illi s-socjeta naqset milli thares kondizzjonijiet tal-
enfitewsi, tiddikjara I-enfitewsi mahlula u tikkundanna lis-socjeta trodd il-

pussess tal-fabbrika lill-attrici.

4. Gara izda illi fis-6 ta’ Lulju 2020 is-socjeta thassret mir-Registru tal-
Kumpanniji. L-attri¢i ghalhekk ¢ediet il-kawza u ghazlet Ii tistrieh fuq I-art.
325 tal-Att dwar il-Kumpanniji [“Kap. 386”] fejn ighid illi I-attiv ta’ kum-
pannija li isimha jkun thassar minn fuq ir-redistru jghaddi fidejn il-Gvern

ta’ Malta.

5. L-attri¢i tghid illi, wara dan, il-fabbrika baqghet okkupata mill-konvenuti
tallum, u ghalhekk fethet din il-kawza b’talba biex il-qorti tagta’ |-kawza
bid-dispensa tas-smigh, taht l-artt. 167 et seqq. tal-Kodic¢i ta’ Organ-
izzazzjoni u Procedura Civili, u tordna lill-konvenuti jroddu |-pussess battal

tal-fabbrika lill-attrici.

6. ll-kawza tallum infethet fid-19 ta’ Frar 2021. Gara illi b’sentenza fl-ismijiet

Louis Farrugia et v. Redistratur tal-Kumpanniji (rik. 82/2020) moghtija

xahar wara, fit-18 ta’ Marzu 2021, li minnha ma sarx appell, il-Qorti Civili

10.

INDIS Malta Ltd v. Daniel Farrugia et

(Sezzjoni tal-Kummeré¢) ordnat illi l-isem Dolphin Industrial Services

Limited (C-28232) jerga’ jidhol fir-Registru tal-Kumpanniji.

Ghalkemm giet prezentata kopja ta’ dik is-sentenza fl-atti ta’ din il-kawza,
[-attrici zammet shiha t-talba taghha maghmula fil-kawza tallum u lI-ewwel
gorti, wara li lagghet it-talba ghad-dispensa tas-smigh, lagghet it-talba u

ordnat I-izgumbrament tal-konvenuti.

ll-konvenuti appellaw b’rikors tal-1 ta’ Gunju 2021 li ghalih I-attri¢i wiegbet

fil-21 ta’ Gunju 2021.

L-aggravju tal-appell essenzjalment huwa illi I-konvenuti ma humiex
kontraditturi legittimi ghall-azzjoni tal-attri¢i. L-attri¢i twiegeb illi I-konvenuti

huma “lI-okkupanti” tal-fabbrika.

Biex turi li ghandha jedd tizgombra lill-konvenuti I-attrici ghandha turi t-
titolu taghha fuq il-fond li jaghtiha dak il-jedd. Kif jidher mill-premessi ghat-
talba, l-attrici ssejjes it-titolu taghha fuq l-asserzjoni li I-utli dominju li
kellha s-socjeta ghadda fidejha bis-sahha tal-art. 325 tal-Kap. 386 meta
isem is-socjeta thassar mir-registru. Rajna, izda, li fis-sentenza tat-18 ta’
Marzu 2021 il-Qorti Civili (Sezzjoni tal-Kummer¢) ordnat illi isem is-sodjeta
jerga’ jidhol fir-registru. ll-qorti tat dik I-ordni bis-setgha li jaghtiha I-art.
325(4) tal-Kap. 386 li jghid ukoll illi mal-konsenja ta’ kopja tal-ordni lir-
Registratur tal-Kumpanniji “il-kumpannija ghandha titgies li kompliet bl-
ezistenza taghha dagslikieku isimha ma kienx thassar”. Dan ifisser illi |-
attiv tas-socjeta ghandu jitgies li gatt ma ghadda fidejn il-gvern, u l-attrici

ghalhekk ma ghandhiex titolu li jaghtiha jedd tikseb I-izgumbrament tal-

konvenuti. Biex ikollha dak it-titolu trid jew tistenna li jintemm |-utli dominju
tas-socjeta jew titlob illi I-utli dominju jinhall, izda |-kontradittur legittimu

ghal dik it-talba tkun is-soc¢jeta utilista u mhux il-konvenuti tallum.

11. ll-qorti ghalhekk tilga’ l-appell, thassar is-sentenza appellata u tehles lill-

konvenuti mill-harsien tal-gudizzju.

12. L-ispejjez, kemm tal-ewwel grad u kemm tal-appell, thallashom I-attrici.

Giannino Caruana Demajo Tonio Mallia Anthony Ellul
President Imhallef Imhallef

Deputat Registratur
ar

